
					இப்பக்கம் மெய்ப்பு பார்க்கப்படவில்லை
196 நினைவு அலைகள்
கல்லூரி முதல்வர்கள் கூட்டம்
சில திங்களில், எதிர்பார்த்தபடி, கல்லாரி (மதல்வர்கள் கூட்டத்தைத் துணைவேந்தர் கூட்டினார்.
கூட்டத்தின் தொடக்கத்தில் துணைவேந்தர், கோடு காட்டினார். பல முதல்வர்கள் கருத்து தெரிவித்தார்கள்.
“நாடு தழுவிய கல்விக் கொள்கையை உருவாக்குவதில் அளவிற்கு மீறிய அவசரத்தைக் காட்டக்கூடாது.
"இன்னும் பல ஆண்டுகளுக்கு இப்போது உள்ளபடி, கல்லூரி முதல் பட்டப் படிப்பிற்கு நான்கு ஆண்டுகள் எடுத்துக் கொள்ளப் போகிறோம்.
"அப்படியிருந்தால் 1+3 என்பதைவிட, 2+2 என்று சமபங்காக வைத்து இருப்பதே நல்லது. 'இருப்பதைக் கலைக்க விரைவு காட்ட வேண்டாம். சற்றுப் பொறுத்து முடிவு செய்வோம்” என்று சில முதல்வர்கள், வேகம் தடுத்து ஆட்கொள்ள முயன்றார்கள்.
அரசியல் உலகில் கொரடா முறை இருப்பதுபோலவே, பல்கலை வட்டாரங்களிலும் அத்தகைய முறை இருப்பதை அப்போது உணர்ந்தேன்.
-- "மெல்ல விரையலாம்’ என்று கருத்தைத் தெரிவித்தேன். அரசின் நடுநிலைமைக் கொள்கையைக் கூறினேன்.
புகுமுக வகுப்பு o
முதல் கூட்டத்திலேயே முடிவு எடுக்கவில்லை. இரண்டாம் கூட்ட முடிவு. ஒராண்டு புகுமுக வகுப்பின் பக்கம் சாய்ந்தது.
கல்லூரிக் கல்விக் கட்டமைப்பைக் கலைத்து இன்டர் மீடியட்டை எடுத்துவிட்டு, புகுமுகம் +விரிவுபடுத்தப்பட்ட மூன்று ஆண்டு பட்டப் படிப்பு கொண்டுவரும் கருத்து, சென்னைப் பல்கலைக் கழக ஆட்சிக் குழுவிற்கு வந்தது.
அங்கே விவரமாகவும் விரிவாகவும் விவாதிக்கப்ப்ட்டது.
ஒத்தி வையுங்கள்
அப்போது, தாம்பரம் கிறித்தவக் கல்லூரியின் முதல்வரான ரெவெரெண்ட் பாய்ட் என்னும் வெள்ளைக்காரர் ஆட்சிக் குழுவில் இருந்தார்.
அவரது பணிக் காலம் முழுவதையும் இந்தியக் கல்விப் பணியில் செலவிட்டார்.

		 இப்பக்கம் கடைசியாக 9 ஆகத்து 2018, 11:13 மணிக்குத் தொகுக்கப்பட்டது.

